
Ájggomahtes labudime ja jiena

Máhttá gus årrot 
Tourehta syndråvmmå?



Mij la Tourehta syndråvmmå? 

Ticsa:
• �li hæhkka, ájggomahtes, jåhtelis, gærd-

dádis ja dåssjedis labudime jali jiena

• �máhtti målssot man álu ja man tjavgga 
dáhpáduvvi biejvij, vahkoj ja mánoj milta

• �máhtti gasskabåddåsattjat niejdeduvvat, 
valla álumusát oanegis ájgegávdajn

• �sirddi álu rumájláhtos rumájláhttuj

• �máhtti gærddadis dásen tjavggiduvvat 
muodástuvvamis, diertjestimes, balos, 
guhkalussjamis, ávov vuorddemis, binná 
oademis, muhtem dálkkasijs ja nav ájn

Ticsa åvddåmerka máhtti årrot tjalmme- 
rammkalime, muohtovejmudallama, njun-
njesnirvvima, oajvveháludallama, giehta- 
labudallama, spiedtjima, njihkoma, gås-
soma, snuduhime, mahkkulime, rihtjasa ja 
nav ájn.

Ájggomahtes labudime jali tjoahkkájges-
susa diehkojn gåhtjoduvvi motåvrrålasj 
ticsa, ja ájggomahtes jiena gåhtjoduvvi 
vokálalasj ticsa.

Ticsa máhtti boahtet ájnegasj ticsan jali 
tjoahkkájbiejadum moattelágásj ticsaj avta 

bále. Árggabiejven muhtem ticsa li vájvep 
ietjá ticsajs. Ticsa máhtti boahtet gå la 
oademin.

Tourehta syndråvmmå gávnnu ulmutjijn 
juohkka ulmusjtjerdas, ja gávnnu 3-4 gierde 
álubuv ålmmåjn gå nissunijn. Tourehta 
syndråvmå luondulasj åvddånimen máhttá 
årrot stuorra ieredus avta ulmutjis nuppe 
ulmutjij, ja man garrasit ulmusj boadádallá 
målssus oalle giehppis diles gitta alvos 
dilláj.

Jus galga diagnåvsåv Tourehta syndråv–
måv oadtjot, de bierri dav la åtsådalla-
goahtám åvddåla dævdá 18 jage. Bierri 
årrum unnemusát guokta motåvrrålasj ticsa 
ja akta vokálalasj ticsa, valla ij la dárbbo 
dáha li avta bále dáhpáduvvam. Symptåvmå 
bierriji bæjválattjat jali vargga bæjválattjat 
boahtám oanemusát 12 máno ja bårka dagi 
guokta máno.

Tourehta syndråvmå dåbddomerka dábá- 
lattjat ihti árrat skåvllåálldarin. Vuostasj 
symptåvmå li álumusát ticsa muodon, duola 
degu ilá ållo rammkalimijs jali vejmu-
dallamijs. Motåvrrålasj ticsa álu båhti 

åvddåla vokálalasj ticsa. Garrasamos ticsa 
dábálattjat båhti gå ulmusj la nuorravuoda 
jagijn. Ticsa e nav vájveda gå ulmusj la 
ållessjattugin sjaddam.

Garrodibme jali hiebalgahtes bágoj jali 
gárgadisáj adno, dáhpáduvvá dåssju 
10-15 % gaskan siján gænna l Tourehta 
syndråvmmå. Ulmutja gudi dáj rahtji, e 
dåjma háldadit ullav javlatjit dav mij la 
«buorgodum», juska dat la ållu duojáŋaj 
dassta majt sij sihti javllat.

Duoddegássjelisvuoda
Ienemusájn gænna l Tourehta syndråvmmå, 
siján li duoddegássjelisvuoda. Dábálattjat li 
ADHD ja bággoájádusá/bággodago (OCD). 
Sierra oahppamgássjelisvuoda, hæhkka-
moarre, oademgássjelisvuoda, ballo ja 
hådje, li aj oassen muhtemijn. Muhte-
mijda máhtti duoddegássjelisvuoda stuoráp 
hásstalussan årrot gå ticsa iesj.

Dálkudibme
Tourehta syndråvmåv ij la máhttelis 
dálkudit vaj gáhtu, valla dálkudime ulmme 
l symptåvmåjt unnedit. Giehppis ticsa 
dábálattjat e rávka makkirik dálkudimev. 

Muhtema dálkkasijt adni ticsaj unnedime 
diehti. E gávnnu dálkudimvuoge ma li dálk-
kasijda vuododuvvum ja ma viehkedi. 

Jus duoddegássjelisvuoda li da ma iene-
musát vájvedi, de dajt viertti vuostatjin 
dálkudit.

Diehtojuohkem ja máhtudahka dile birra 
l buorre viehkke ulmutjijda gænna l Tou-
rehta syndråvmmå jali náginij lahka 
fámiljan gænna li ticsa.

Norsk Tourette Forening (Vuona Tou- 
rehta Siebrre) la dahkam moadda diehto-
juohkemtjállagijt ma máhtti ávkken årrot, ja 
siebrre máhttá viehkedit diehtojuohkemijn 
dile birra.

Tourehta syndråvmmå l binná dåbdos nevrobiologalasj 
dille mij dåbddu ticsaj baktu

